
Félagsstarf eldri bæjarbúa á Seltjarnarnesi fór í sumarferð á 
Snæfellsnes um miðjan júní. Viðkomustaðir í ferðinni voru margir. Á 
meðal þeirra voru Gerðhamrar, Arnarstapi, Malarrif, Lóndrangar og 
Skarðsvík og Snæfellsjökull blasti við í allri sinni dýrð. 

Gunnar Ingimundarson var leiðsögumaður en hann er vel fróður um sögu 
allra viðkomustaðanna. Veðrið var heilt yfir gott þótt þungbúið hafi verið í 
um tvær klukkustundir. Eftir kvöldverð sem snæddur var á veitingastaðnum 
Sker í Ólafsvík var haldið út í sólina og það voru glaðir ferðalangar en smá 
lúnir sem komu heim eftir tæplega 14 klukkustunda ferðalag.

Er júní þinn skoðunarmánuður?
Verið velkomin á Grandann

Endurskoðun • Skattur • Ráðgjöf www.grantthornton.is
Grant Thornton endurskoðun ehf. er íslenskt aðildarfélag Grant Thornton International Ltd., sem er eitt af  fremstu alþjóðlegu samtökum sjálfstæðra endurskoðunar og ráðgjafarfyrirtækja. Grant Thornton 
endurskoðun ehf. sérhæfir sig í að aðstoða rekstraraðila við að nýta tækifæri til vaxtar og bættrar afkomu með skilvirkri ráðgjöf. Framsýnn hópur starfsmanna, undir stjórn eigenda, sem ávallt eru aðgengilegir 
viðskiptavinum, nýta þekkingu og reynslu sína til að greina flókin málefni og finna lausnir fyrir viðskiptavini sína, hvort sem það eru einkarekin, skráð félög eða opinberar stofnanir. Yfir 35.000 starfsmenn Grant 
Thornton fyrirtækja í meira en 100 þjóðlöndum, leggja metnað sinn í að vinna að hag viðskiptavina, samstarfsmanna og samfélagsins sem þeir starfa í.



Unnið er að því að reisa nýjar færanlegar einingar fyrir Leikskóla 
Seltjarnarness á lóðinni Skólabraut 1. Er það gert í tengslum við 
fyrirhugaða byggingu á nýjum leikskóla.

Nýja húsnæði leikskólanns á Skólabrautinni mun bera nafnið Skólabrekka 
og kemur í stað Fögrubrekku sem nú stendur á lóðinni Suðurströnd 1 en 
víkur þaðan vegna áforma Seltjarnarnesbæjar um byggingu á nýjum tveggja 
hæða leikskóla "Undrabrekku" sem þegar hefur verið kynnt. 

ÚTGEFANDI: Borgarblöð ehf, Eiðistorgi 13-15, 172 Seltjarnarnes, Pósthólf 171. S: 511 1188 • 895 8298
RITSTJÓRI: Kristján Jóhannsson • ÁBYRGÐARMAÐUR: Kristján Jóhannsson 
BLAÐAMAÐUR: Þórður Ingimarsson UMBROT: Borgarblöð ehf.
NETFANG: borgarblod@simnet.is • HEIMASÍÐA: borgarblod.is
Nesfréttir koma út mánaðarlega og er dreift frítt í hvert hús á Seltjarnarnesi

Bókasafnið
Bókasafn Seltjarnarness á sér 138 ára sögu. Upphaf þess má 

rekja til Lestrarfélags Seltjarnarness sem var stofnað 1885 af 

Framfarafélagi Seltjarnarness. Óbein tengsl þess við upphaf skólahalds 

á Nesinu eru augljós.

Áþessum tíma var fólk að vakna til vitundar um nauðsyn þess að 

miðla upplýsingum og vitneskju til almennra borgara. Um það 

vitan mörg lestarafélög sem stofnað var til undir lok 19. aldar.

Áþessum tíma var lestrarkunnátta að verða nokkuð almenn og 

tilvalið að nota mátt hins ritaða máls til þess að ná til fólks. Bæði 

í fróðleiks og skemmtunar.

Áþeirri bráðum einni og hálfri öld sem liðin er frá stofnun 

lestrarfélagsins hefur margt gerst. Bókasafninu hefur vaxið fiskur 

um hrygg. Umfang aukist og þjónusta eflst og batnað.

Með flutningi bókasafnsins á Eiðistorg opnuðust nýir möguleikar. 

Safnið var komið í alfara leið þar sem það tengdist mannaferðum 

til verslana og annarra hluta.  

Flutningurinn hélst í hendur við breytt hlutverk safnsins. Lengst 

af voru útlán bóka til lestrar helsta hlutverk þess og markmið. 

Á síðustu árum hafa almenningsbókasöfn verið að þróast í alhliða 

menningarmiðstöðvar þar sem efnt er til marvíslegra listviðburða. 

Þetta hefur átt sér á Seltjarnarnesi líkt og víða annars staðar.

Leiðari

www.systrasamlagid.iswww.systrasamlagid.is

Einingar reistar 
fyrir nýja 

leikskólabyggingu

Unnið að flutningi eininganna.

F E R Ð I R  &  S A M V E R U S T U N D I R

FÖSTUDAGUR

MÁNUDAGUR
♡Kaffikrókur á Skólabraut  
kl. 09:00
○Leikfimi kl. 11:00
○Samvera/handavinna á
Skólabraut
 kl. 13:00 
○Vatnsleikfimi í sundlaug kl.
18:30 

○Vatnsleikfimi í sundlaug 
kl. 07:10 
♡Kaffikrókur á Skólabraut 
kl. 09:00
○Pútt á púttvelli v. Skólabraut
kl. 10:30
○ Snjalltækjanámskeið
 kl. 13:30. 20/6. og 27/6.
Áframh. fer e. þátttöku :)
○Karlakaffi í safnaðarheimili
kl. 14:00 (júní/júlí.)
 
 

MIÐVIKUDAGURFASTIR LIÐIR

ÞRIÐJUDAGUR

FIMMTUDAGUR
 

♡Kaffikrókur á Skólabraut 
kl. 09:00
○Botsía á Skólabraut
 kl. 10:00
○Samvera/handavinna á
Skólabraut 
kl. 13:00

22/6., 6/7. og 20/7. 

15/6. og 13/7. 

○Vatnsleikfimi í sundlaug 
kl. 07:10 
♡Kaffikrókur á Skólabraut 
kl. 09:00
○Jóga kl. 11:00 
○ Félagsvist á Skólabraut
 kl. 13:30

○Bingó á Skólabraut 
kl. 13:30

○Karlakaffi í safnaðarh.
 kl. 14:00 (júní)
○ Vatnsleikfimi í sundlaug
 kl. 18:30

 

♡Kaffikrókur á
Skólabraut kl. 09:00
○Söngstund á
Skólabraut kl. 11:00
○Gönguferð um
Seltjarnarnes kl. 13:00

ENDAR M. KAFFI. Á ÖNNU JÓNU

NÁNAR AUGLÝST SÍÐAR.

 F A R I Ð  V E R Ð U R  Í  L É T T A
G Ö N G U T Ú R A ,  Á  M A T S Ö L U S T A Ð I

O G  Þ A R  M E Ð  E I G A  S A M A N  G Ó Ð A R
S T U N D I R .  

M I K I L V Æ G T  E R  A Ð  S K R Á  S I G  Í
F E R Ð I R N A R  T I L  A Ð  Á Æ T L A  S T Æ R Ð

A F  R Ú T U .  
 

S K R Á N I N G A R B L Ö Ð  L I G G J A
F R A M M I  Á  S K Ó L A B R A U T  E N

E I N N I G  M Á  S E N D A  T Ö L V U P Ó S T  Á
H U L D A M A R G R E T 2 2 @ G M A I L . C O M  

 
F E R Ð I R :

○M I N I G O L F - M I N I G A R Ð I N U M
1 1 .  J Ú L Í  K L .  1 5 : 3 0 .

○ HAFNARHÚS - LISTASÝNING 
27.JÚLÍ KL. 13:30

○ KJARVALSSTAÐIR-LISTASÝNING 
Í ÁGÚST, ENDAR M. KAFFI. 

Bókasafnið – 20 ár á Eiðistorgi
Það er ánægjulegt að segja frá 

því að um þessar mundir eru 
20 ár liðin frá því að Bókasafn 
Seltjarnarness flutti í núverandi 
húsnæði á Eiðistorgi en það opnaði 
þar á 17. júní 2003. 

Bókasafnið á sér samt miklu lengri 
sögu því Lestrarfélag Seltjarnarness 
var stofnað 1885 af Framfarafélagi 
Seltjarnarness. Upphaflega var 
safnið til húsa í Mýrarhúsaskóla 
eldri en fékk síðar inni í byggingu 
nýs Mýrarhúsaskóla. Árið 1983 
flutti bókasafnið í nýtt húsnæði 
Heilsugæslunnar að Skólabraut 
en flutti svo í núverandi húsnæði 
á Eiðistorgi. 

Gjörbylting í starfsemi 
safnsins eftir flutningana

Nýja húsnæðið við Eiðistorg 
hefur haft mjög jákvæð áhrif á 
starfsemi safnsins og bæjarlífið 
á Seltjarnarnesi enda var gamla 
húsnæðið bæði orðið þröngt og 
uppfyllti ekki vaxandi þjónustuhlut­
verk þess. Hlutverk bókasafnsins 
hefur breyst frá því að vera „einungis“ 
almenningsbókasafn yfir í að 
vera menningarmiðstöð okkar 
Seltirninga en sú áhersla hefur 
stöðugt aukist. Safnið er lifandi 
stofnun, öllum opið og þar fer fram 
fjölbreytt menningarstarf fyrir bæjar­
búa og aðra gesti á öllum aldri allt 
árið um kring. Þangað eru allir, stórir 
sem smáir, velkomnir að koma, vera 
og njóta umvafin bókum, menningu, 
listum og notalegri stemningu. 

Flutningum safnsins voru gerð 
góð skil í Nesfréttum sumarið 2003. 
Í viðtali við Pálínu Magnúsdóttur 
þáverandi bæjarbókavörð kemur 
m.a. fram að ánægja viðskipta­
vina safnsins sé mikil en ekki 
síðri meðal verslunareigenda á 
Eiðistorgi enda jók ný staðsetning 
bókasafnsins verulega umferðina 
og aðsóknina að torginu sjálfu 
og þjónustufyrirtækjunum þar. 

Fjölmargar breytingar og 
nýjungar á 20 árum

Þrátt fyrir langan tíma á Eiðistorgi 
þá hafa þessi 20 ár liðið nær eins og 
hendi sé veifað og ýmislegt breyst í 
takt við breyttar þarfir hverju sinni. 
Séu gamlar myndir skoðaðar má 
sjá að safnið leit ekki eins út þá og 
nú. Afgreiðsluborði og hillum var 
fundinn nýr staður og safnið skipu­
lagt upp á nýtt. Ný unglingadeild leit 
dagsins ljós 2015, útstillingar af ýmsu 
tagi, tímaritadeildin hefur tekið 
breytingum og nýjasta breytingin var 
þegar opnað var milli barnadeildar 
og unglingadeildar 2021.

Mestu framkvæmdir eftir flutning­
ana 2003 urðu þó árið 2017, þegar 

öllu safnefni, þar með talið öllu efni 
úr geymslum og vinnustöðvum, 
auk allra vinnutækja starfsmanna, 
var pakkað í kassa og troðið inn 
í Gallerí Gróttu og hvar þar sem 
var pláss, utan skrifstofu og safns. 
Lokaði safnið svo í 6 vikur á meðan 
skipt var um gólfefni og lokað betur 
á milli hæða áður en að safninu var 
svo stillt upp aftur. 

Alls kyns nýjungar hafa litið 
dagsins ljós á þessum tíma, 
dagskrá í hverjum mánuði yfir 
veturinn, heimsóknir leikskóla- og 
grunnskólabarna, ratleikir, þrauta­
leikir, föndur, bókmenntakvöld, 
rithöfundakvöld í jólabókaflóði og 
tónleikar auk fjölmargra annarra 
viðburða.  Sýningarsalurinn Gallerí 
Grótta er vinsæll sýningarsalur og 
þéttbókaður og prjónahópurinn 
Selgarnanes hefur aðstöðu í safninu 
einu sinni í mánuði. 

Eðlilega hafa orðið manna­
breytingar, bæði yfirmanna og 
starfsmanna en enn sem fyrr er 
frábært að vinna og vera á Bókasafni 
Seltjarnarness. Dagarnir eru 
sjaldnast eins enda getur líf og fjör 
einkennt safnið eina stundina en 
kyrrð og ró þá næstu. 

Sumarið á 
safninu árið 2023

Sumarið á Bókasafni Seltjarnar­
ness er fjölbreytt að vanda þar sem 
finna má skemmtilega afþreyingu 
fyrir alla fjölskylduna. Alla daga 
er sumargetraun í gangi þar sem 
dregið er um Syrpu í lok hverrar 
viku  og alla miðvikudaga frá kl. 
15-17 er boðið upp á skemmtilegt 
föndur. Skákborðið er opið öllum 
sem vilja, ávallt hægt að fá fjölbreytt 
spil að láni, snúa persónuleika­
hjólinu og sýna listir á teikniborðinu. 
Blómabýtti er í boði fyrir þá sem eiga 
eða vantar græðlinga, matjurtir eða 
kryddjurtir. Í allt sumar standa 
yfir tvö samstarfsverkefni á lands­
vísu, annars vegar sumarlesturinn 
Leitin að ævintýraheimum sem 
er samstarfsverkefni með bóka­
söfnum um allt land og hins vegar 
Sögudýr Náttúruminjasafnsins 
þar sem börnum er boðið að velja 
sögudýr sýningar sem opnuð 
verður í nýju Náttúruhúsi í Nesi. 
Úrslit verða kynnt með pompi og 
prakt á Gróttudeginum 2. septem­
ber.  Í Gallerí Gróttu stendur 
yfir myndlistarsýning Bjargar 
Eiríksdóttur, Fjölröddun, svo nokkuð 
sé nefnt af sumarstarfi safnsins í ár.

Verið nú sem áður ávallt 
h j a r t a n l e g a  v e l k o m i n  á 
Bókasafn Seltjarnarness.

Opnunartími í sumar er: mán. - 
fim. 10-18:30 og föstudaga 10-17.

Við opnun safnsins 17. júní 2003.

Við opnun safnsins 17. júní 2003 – hér sést hvar almenningstölvurnar 
voru áður og þar fyrir aftan sést í gluggana sem þá voru inn í Gallerí 
Gróttu (áður Eiðissker).

Við opnun safnsins 17. júní 2003: Marta H. Richter frá Bókasafni 
Mosfellsbæjar t.v. og Hulda Björk Þorkelsdóttir frá Bókasafni 
Reykjanesbæjar t.h. færa Pálínu Magnúsdóttur bæjarbókaverði 
Seltjarnarness gjöf í tilefni dagsins. 

Hér sést inn í Gallerí Gróttu (þá Eiðissker) fyrir breytingar en þarna var 
sýning á verkum Jóns Axels árið 2006.

Ekki ökutækjaleiga 
við Bygggarða

Skipulags- og umferðarnefnd Seltjarnarnesbæjar hefur falið 
sviðsstjóra skipulags- og umhverfissviðs að veita Samgöngustofu 
neikvæða umsögn vegna fyrirhugaðs reksturs ökutækjaleigu 
Bílanes ehf, við Bygggarða 8 á Seltjarnarnesi. 

Bent er á að þar sem atvinnustarfsemi sem þessi sé ekki heimil á 
íbúðarsvæði samkvæmt aðalskipulagi Seltjarnarnesbæjar 2015 til 2033. 

Lögð hefur verið fram tillaga að breytingu á deiliskipulagi Melhúsatúns 
vegna lóðanna við Steinavör 8 og 12. 

Í tillögunni fellst að í stað einbýlishúsa verði heimilað að byggja parhús á 
lóð númer 8 og raðhús á lóð númer 12. Skipulags-og umferðarnefnd frestaði 
erindinu og felur skipulagsfulltrúa að vinna málið áfram.

Seltirningar hafa áhyggjur af þeim tíma sem viðbragðsaðilar þurfa til 
þess að koma á staðinn þegar vá ber að Seltjarnarnesi. Þetta á einkum við 
um slökkvilið og sjúkralið en einnig lögreglu. Viðbragðstími er miðaður 
við tíu mínútur í brunavarnaráætlun Slökkviliðs höfuðborgarsvæðisins.

Seltirningar vilja að aðstöðu fyrir slökkvi- og sjúkralið verði komið upp 
nær Seltjarnarnesi en nú er og nefna háskólasvæðið eða Grandann í því efni. 
Það myndi auka öryggi íbúa á svæðinu. Þeir telja einnig að ástandið muni 
versna þegar framkvæmdir við nýtt byggingasvæði í Skerjafirði hefjast og 
þangað flytjast þeir 3.600 nýju íbúar sem gert er ráð fyrir að taki sér bólfestu 
í nýrri byggð í Skerjafirði. Þór Sigurgeirsson bæjarstjóri telur að ljósastýrð 
gatnamót Hringbrautar og Ánanausta geti tafið viðbragðsmöguleikana. 
Borgarskipulag og Vegagerðin hafa lagt til ljósastýrð T-gatnamót í stað 
hringtorgsins við JL-húsið bestu lausnina fyrir umferðarflæði þar. 
Seltirningar eru ekki sáttir við þá hugmynd og bendir Þór á að af slíku 
fyrirkomulagi skapist umferðatafir.

Vilja aðstöðu fyrir 
sjúkra- og slökkvilið 

nær Nesinu

Seltirningar hafa áhyggjur af að ljósastýrð gatnamót við Ánanaust 
muni tefja umferðarflæði og þar með möguleika viðbragðsaðila. 

Vesturhlíð 2 | Fossvogi | s. 551 1266 | utfor@utfor.is | utfor.is
VIÐ ÞJÓNUM ALLAN SÓLARHRINGINN

Útfararþjónusta
í yfir 70 ár

hreinsum
fyrir þig

við 

Ægisíðu 115 - Sími 552 4900
hradi@fatahreinsun.is 

HRAÐI fatahreinsun

www.fatahreinsun.is 

Alhliða fatahreinsun og þvottahús síðan 1966

Parhús og raðhús 
við Steinavör

Aðfaranótt föstudagsins 
10. maí árið 1940 hernámu 
Bretar Ísland. Fyrirboði 

hernámsins var flugvél sem 
flaug frekar lágt yfir borgina og 
vakti nokkra borgarbúa. Sumir 
óttuðust það versta og héldu að 
Þjóðverja væru að gera innrás. 
Fjögur herskip lögðust að 
bryggju í Reykjavík og stuttu síðar 
var bærinn fullur af hermönnum. 
Engin mótspyrna var veitt og 
ekki var hleypt af skoti. Ísland 
var hernumið af því að það var 
talið hafa hernaðarlegt mikilvægi. 
Bretar lofuðu að skipta sér ekki af 
stjórn landsins en stóðu ekki við 
loforðið því fyrsta verk þeirra var 
að handtaka Þjóðverja sem voru á 
Íslandi og senda þá í fangabúðir í 
Bretlandi. Bretar lögðu undir sig 
nokkrar byggingar í Reykjavík, 
meðal annars Hótel Borg sem 
þeir gerðu að aðalstöðvum sínum. 
Talið er að um 25 þúsund breskir 
hermenn hafi verið á landinu 
þegar mest var árið 1941 og höfðu 
þeir flestir búsetu í Reykjavík 
og nágrenni. Þann 7. júlí 1941 
hófu Bandaríkjamenn að landa 
herliði og fluttu hingað samtals 
45.000 hermenn. Bretar fóru samt 
ekki allir fyrr enn eftir stríðslok. 
Hernámið snerti flestar byggir 
landsins þótt með mismiklum 
hætti væri. Seltjarnarnesi er ekki 
undanskilið. Hernaðarumsvif 
og mannvirki voru nokkur á 
Nesinu einkum á Valhúsahæð 
en einnig í Suðurnesi.

Auður Sigurðardóttir sem bjó á 
Bjargi við Norðurströnd ræddi við 
jólablað Nesfrétta 2012. Hún sagði 
í viðtali við blaðið að hersetan á 
stríðsárunum hafi nokkuð mótað 
umhverfið. „Herinn var hér í 
túninu á Bergi og eitt af því sem 
hann gerði var að sprengja fyrir 
virki. Þar voru hermenn á vakt, 
eftirlitsmenn sem áttu að fylgjast 
með öllum skipaferðum inn til 
Reykjavíkur. Stríðinu lauk og herinn 
fór en ummerkin eru enn þá hér á 
garðinum. Virkið og gangbrautin. 
Okkur vantaði einhverju sinni mold 
í garðinn og Hafsteinn maðurinn 
minn sagði þá að nóg væri af henni, 
við þyrftum bara að grafa virkið upp 
sem við gerðum. Virkið setur mikinn 
svip á garðinn og krökkunum fannst 
þetta ekki ónýtt leiksvæði – sjálft 
Bretavirkið.Auður gekk síðan með 
tíðindamanni út í garðinn að baki 
Bergi og sýndi honum hervirkið. 

Camp Grótta
Bæjarstjórn Seltjarnarness lét fyrir 

nokkrum árum hefist handa við að 
endurreisa gamlar stríðsminjar. Um 
var að að ræða tvenn mannvirki, 
byrgi á Valhúsahæð og ljóskastarahús 
í Suðurnesi. Mannvirkin voru hluti af 
stjórnstöð strandvarna Reykjavíkur 
í síðari heimsstyrjöld en Bretar létu 
reisa það ásamt tveimur fallbyssum 
um sumarið 1940. Stjórnstöðinni 
var ætlað að verja innsiglinguna að 
Reykjavíkurhöfn og flotastöð Breta í 
Hvalfirði fyrir skipum og kafbátum 
Þjóðverja. Þrátt fyrir starfsemi á 
vegum hernámsaflanna í stríðinu 
eru lítil verksummerki eru um hana 
nú. Stríðsminjarnar teljast ekki til 
fornminja vegna þess að þær eru 
ekki orðnar hundrað ára gamlar. Í 
tímans rás hafa þessi mannvirki 
hrunið og skemmst en bæjarstjórnin 
hafði hug á að endurbyggja þau 
aftur og varðveita til lengri tíma. 
Á hernámsárunum reistu Bretar 

,,Camp“ Grótta á Valhúsahæð, þar 
sem bæði voru braggar og skotvarna­
byrgi. Þar voru einnig settar upp 
loftvarnabyssur og fallbyssur til að 
verja innsiglinguna til Reykjavíkur og 
Hvalfjarðar. Einu ummerkin nú eru 
steyptar grunnplötur og stakar rústir 
skotvarnabyrgja. Á Valhúsahæð voru 
árið 1980 skráðar 14 rústir hernaðar­
mannvirkja á sérstök númer, auk 
þess sem 15 til 20 rústir á austan 
og norðaustanverðri hæðinni voru 
skráðar saman á eitt númer. Margar 
þessara rústa eru nú horfnar, enda 
hefur talsvert rask verið á hæðinni 
síðan þær voru skráðar.

 

Úr höggnu grjóti 
og steinsteypu 

Þór Whitehead, prófessor í 
sagnfræði hefur rannsakað þessi 
mál og fjallað um þau. Hann fagnaði 

því að Seltjarnarnesbær ætli að 
varðveita þessar minjar, þar sem 
nær skipulega hafi verið gengið fram 
í því að eyðileggja stríðsáraminjar í 
landinu á umliðnum áratugum. Í 
grein sem hann birti um málið sagði 
hann að sérstök byggingardeild úr 
landgönguliði breska flotans hafi 
verið send til landsins til þess að 
gera smíði þeirra sem best úr garði. 
Eitt það merkilegasta við mann­
virkin hafi verið byggingaraðferðin 
en virkjagerðarmennirnir reistu 
byrgin á Valhúsahæð úr höggnu 
grjóti og steinsteypu og var þar fylgt 
sérstökum byggingarstaðli við virkja­
gerð sem ekki sást annars staðar á 
landinu. Þessi deild ferðaðist svo um 
landið og reisti önnur sambærileg 
mannvirki fyrir stöðvar Breta á 
landsbyggðinni, til dæmis í Hvalfirði 
og Eyjafirði.  

Skip lýst upp
Ljóskastararnir á Seltjarnarnesi 

lýstu upp skip að nóttu til, svo að 
aðgreina mætti hvort þar væri 
vinur eða fjandmaður á ferð. Einnig 
var strengdur sérstakur strengur, 
sem nam breytingar á segulsviði, 
frá stjórnstöð í Bollagörðum á 
Seltjarnarnesi og yfir til Akraness. 
Var þannig hægt að vara við ferðum 
kafbáta og annarra skipa sem sigldu 
óboðin yfir strenginn. Vinveittum 
skipum var hins vegar gert að sýna 
sérstakar veifur að degi til og ljós­
merki að nóttu til, sem höfðu verið 
ákveðin þann daginn

Stærstu byssur á Íslandi
Í grein Þórs kemur fram að fall­

byssurnar tvær sem reistar voru 
á Valhúsahæðinni hafi ásamt 
samskonar byssum í Hvalfirði verið 
þær stærstu sem Bretar létu reisa á 
Íslandi, með sex þumlunga (15 cm) í 
hlaupvídd. Þær drógu um 12 kílóme­
tra út á haf, og var ætlað að reyna að 
koma í veg fyrir að Þjóðverjar myndu 
gera hér innrás. Þrátt fyrir það þóttu 
byssurnar heldur lítilfjörlegar og telur 
Þór ljóst að líklega hefðu byssurnar 
ekki haldið innrásarflota Þjóðverja 
lengi frá og hér hefði orðið fátt um 
varnir. Þegar Bandaríkjamenn tóku 
við hervörnum hér sumarið 1941 
kom í ljós að þeim þótti lítið til koma 
til bresku byssanna. Bættu þeir þó 
sjálfir ekki úr, þar sem innrásar­
hættan frá Þjóðverjum minnkaði 
eftir því sem leið á stríðið. Ekki kom 
til skipskaða af þessum aðförum 
og höfðu hernaðarumsvifin í heild 
takmörkuð áhrif á líf fólks.

Hernámsárin á Seltjarnarnesi

Stærstu byssur Breta á Íslandi

Stríðsminjar á Valhúsahæð.

Þessi mynd mun tekin á öðrum áratug liðinnar aldar. Trúlega um 1912. 
Þarna sést vel af hverju Bretar völdu Valhúsahæð. Gott útsýni bæði til 
lofts og sjávar allt um kring.

Góð þjónusta  /  Fagljósmyndun  /  Sanngjörn söluþóknun
Ykkar menn á Nesinu

Ólafur  
Finnbogason
lögg. fasteignasali
Sími: 822 2307
olafur@miklaborg.is

Páll  
Þórólfsson
lögg. fasteignasali
Sími: 893 9929
pall@miklaborg.is

Ertu í hugleiðinugm um að minnka 
eða stækka við þig?
Erum með kaupendur og seljendur 
óskráðra eigna sem skoða skipti. 
Hafðu samband og fáðu frítt  
skuldbindingalaust verðmat.

Kynnt hefur verið tillaga Valdimars Leifssonar kvikmyndagerðar-
manns að gerð myndar um mannlífið á Seltjarnarnesi þar sem eldra 
myndefni yrði blandað saman við nýtt.

Myndin er hugsuð sem Afmælismynd um Seltjarnarnes í tilefni 50 
ára afmælis bæjarins á næsta ári. Menningarnefnd Seltjarnarnesbæjar 
þakkar fyrir tillöguna sem verður skoðuð nánar þegar að skipulagningu 
afmælisársins kemur.

Tillaga um 
kvikmynd um 

mannlíf á Nesinu

Menningarnefnd Seltjarnarnesbæjar telur ályktun SFA um stöðu 
almenningsbókasafna á Íslandi í dag fela í sér góða samantekt á 
mikilvægi almenningsbókasafna og tekur undir þau sjónarmið sem 
þar koma fram. 

Bókasafn Seltjarnarness gegnir afar mikilvægu hlutverki í menningarlífi 
bæjarins og hefur haft góðan stuðning bæjarbúa og bæjarstjórnar. 
Menningarnefnd leggur til að ályktunin verði einnig lögð fyrir bæjarráð 
til upplýsinga.

Almenningsbókasöfn 
eru mikilvæg

Það vantaði ekki þátttökuna, gleðina og 
gamanið á 17. júní á Seltjarnarnesi. Frábær 
mæting var í skrúðgönguna þar sem mann
fjöldinn marseraði undir fánahyllingu og 
lúðrablæstri. Bakkagarður iðaði af lífi og fjöri 
og allir sem fram komu vöktu mikla lukku.

Þjóðhátíðarstemning 
á Seltjarnarnesi

Það var svo sannarlega þjóðhátíðarstemning 
og nóg um að vera á 17. júní á Seltjarnarnesi 
þegar að þjóðhátíðardegi okkar Íslendinga 
var fagnað með pompi og prakt. Fánar blöktu 
um allan bæ og fjöldi fólks nýtti sér gott boð 
um bátasiglingu frá smábátahöfninni á vegum 
björgunarsveitarinnar Ársæls og siglingafélag­
sins Sigurfara. Afar fjölmenn skrúðganga gekk 
samstillt í takt við trommuslátt og lúðrablástur 

lúðrasveitar tónlistarskólans, frá leikskólanum 
að Bakkagarði, með fánabera frá ungliðadeildinni 
Árnýju fremsta í flokki. Nokkur þúsund manns 
komu saman í Bakkagarði þar sem boðið var 
upp á mikinn ævintýraheim fyrir börnin með 
leiktækjum hvert sem litið var. Þau voru óspart 
nýtt allan tímann auk þess sem fjöldi barna skellti 
sér á hestbak. Kandífloss, 17. júní nammi, kaffi, 
vöfflur og grillaðar pylsur runnu út eins og heitar 
lummur enda líka þannig dagur.

Dagskráin á sviðinu var fjölbreytt og 
skemmtileg og gestir tóku vel undir

Jóhann Örn, betur þekktur sem Jói dans 
stýrði dagskránni á sviðinu og kom öllum í 
góðan gír strax í upphafi. Þórdís Sigurðardóttir 
formaður menningarnefndar Seltjarnarness 
flutti hátíðarávarp og Elma Lísa Gunnarsdóttir 

leikkona var fjallkonan 2023. Með glæsibrag 
frumflutti hún nýtt ljóð eftir Auði Jónsdóttur, 
Sólin úti á Nesi, sem samið var sérstaklega af 
þessu tilefni. Íþróttaálfurinn og Solla stirða úr 
Latabæ voru hoppandi hress á sviðinu og fengu 
stóra sem smáa með sér að hreyfa sig. Júlí Heiðar 
og Kristmundur Axel sungu nokkur af sínum 
vinsælustu lögum en þeir hafa verið í ofarlega 
á vinsældarlistum þjóðarinnar undanfarnar 
vikur. Sylvía Erla og Árni Beinteinn tóku svo við 
keflinu og sungu og dönsuðu með börnum lög 
sem allir þekkja og tóku börnin vel undir með 
þeim. Hljómsveitin Karma Brigade sem á svo 
sannarlega framtíðina fyrir sér, sló svo botninn 
í hátíðardagskránna og flutti nokkur frumsamin 
lög sveitarinnar. Smátt og smátt tíndist fólk úr 
Bakkagarði og átti vonandi áframhaldandi ljúfan 
þjóðhátíðardag eftir góða fjölskylduskemmtun 
á Seltjarnarnesinu. 

Velheppnuð hátíðarhöld á 17. júní

Þórdís Sigurðardóttir formaður menningarnefndar Seltjarnarness, 
Elma Lísa Gunnarsdóttir leikkona og Þór Sigurgeirsson bæjarstjóri.

Afar fjölmenn skrúðganga gekk samstillt frá leikskólanum að 
Bakkagarði.

Bátasigling.Gleði í Bakkagarði.

Kraftmikill og skemmtileg sýning við Úlfljótsvatn, 
í um 50 mínútna akstursfjarlægð frá Reykjavík. 
Aðgangur er ókeypis.

Sýningin er opin alla daga í sumar frá kl. 10-17
Landsvirkjun.is/orkusyning

Orkusýningin í 
Ljósafossstöð

Það er skýjaður júnídagur. 

Góðviðrisrok og hitinn rétt um átta 

gráður. Við mænum út um gluggana á himininn yfir bílastæðinu 

og biðjum skýin um að bifast og fjúka í burtu. Sýnið okkur sólina! 

Sendið nokkra geisla inn til okkar á bókasafnið, vinsamlegast. Svo 

heldur vinnudagurinn áfram sólarlaus og við fussum ofan í kaffibolla. 

Af hverju erum við að búa hérna í þessu skuggalandi? 

	 Svo afgreiði ég portúgölsk hjón sem eru að læra íslensku og 

taka allskonar bækur, bæði einfaldar og flóknar, málfræði, smásögur 

og ljóð og íslenskar kvikmyndir á diskum. Þau elska allt íslenskt, segja 

þau, og hér er þeirra annað heimili. En hvað með veðrið? Finnst 

þeim sólarleysið ekkert erfitt? Neinei, segja þau, við erum svo leið 

á sólinni heima. Þar er ekkert sem kemur á óvart. Íslenska veðrið 

er svo mikið stuð! 

Þau byrjuðu að læra tungumálið til þess að tala um veðrið.

Nú lærir stöðugt fleira fólk utan úr heimi íslensku, hvort sem það er 

búsett hér eða hefur áhuga á landinu og menningunni, og á síðustu 

árum hafa skáld af erlendum uppruna sem skrifa á íslensku orðið 

meira áberandi. Verk þeirra eru mörg hver afar áhugaverð og sýna 

okkur ný sjónarhorn á íslenska menningu og bókmenntir og nýjar 

nálganir í stíl og beitingu tungumálsins. Óhætt er að mæla með bókum 

eftir Elías Knörr, Natöshu S., Jakub Stachowiak og Ewu Marcinek m.a. 

og safnritum á borð við Pólífónía af erlendum uppruna og Skáldreki 

fyrir lesendur sem vilja upplifa tungumálatöfra.

Ewa Marcinek skrifar:

Ég gleymi aldrei fyrstu samræðum mínum á íslensku.

Í stórmarkaði.

„Viltu poka?“

„Já, takk.“

Á móðurmáli mínu hljómar poka eins og sýna mér.

Viltu poka? Viltu sýna mér hver þú ert?

Trúðu mér, ég myndi gera það ef ég kynni.

Stundum er svo margt líkt með íslenskunni og íslenska veðrinu.

Að lifa með veðrinu á Íslandi er eins og að halda með litlu 

og titlasnauðu íþróttafélagi. Þá gleðst fólk þeim mun meira yfir 

hverjum sigri. 

Og þannig er það líka með tungumálið.

				      TRYGGVI STEINN STURLUSON

				       Bókavörður á Bókasafni Seltjarnarness

BÓKAÐ MÁL
SigrarSÍÐUSTU DAGAR OG VIKUR 

FERÐIR OG FJÖR OG SÝNINGAR
Vorið og byrjun sumars er alltaf annasamur tími í félagsstarfi eldri 

bæjarbúa á Seltjarnarnesi.  Ágætis hópur fór saman á leirlistasýningu 
Rögnu Ingimundar í Grafíksalnum í Hafnarhúsinu og síðan á Jómfrúna 
á eftir.  Skemmtileg ferð.   

Önnur góð ferð var farin á hvítasunnudag þar sem farið var um 
Vatnsleysuströndina. Knarrarneskirkja og slökkviminjasafn Íslands 
voru heimsótt og var vel tekið á móti ferðalöngunum sem senda sínar 
bestu þakkir.  

Skemmtilegur sumarfagnaður var haldinn í salnum fimmtudaginn 
1. júní. Boðið var upp á veitingar af ýmsum toga og varð úr hin besta 
skemmtun þar sem Bjarni Hall mætti með gítarinn og hélt uppi 
stuðinu.  Einn af lokaviðburðum vetrarstarfsins er handverkssýningin 
en hún var haldin helgina 10. og 11. júní sl.  Á sýningunni mátti  sjá  
afrakstur allra námskeiða og vinnustofa sem störfuðu í vetur.  Sýningin 
var glæsileg að vanda fjölbreytt og flott uppsett.  Margt fólk lagði leið 
sína á sýninguna og var álit margra að þetta hafi verið glæsilegasta 
sýningin hingað til. Margir gæddu sér á kaffi og vöfflum og einnig var 
verslað handverk ýmiskonar í sölubásum sýningarinnar. 

Svo var það sumarferðin á Snæfellsnes. Það er alltaf ákveðin 
spenna í loftinu fyrir sumarferðirnar þar sem það skiptir máli 
hvernig blessað veðrið verður. Dagurinn sem við völdum var 
13. júní og má segja að það hafi eiginlega verið sumardagurinn 
fyrsti. Lagt var upp frá Skólabrautinni kl. 8.30 í blíðskaparveðri 
og var fyrsta tæknistopp í Borgarnesi. Síðan var ekið sem leið lá 
út á Snæfellsnes. Viðkomustaðirnir margir, en meðal þeirra voru 
Gerðhamrar,  Arnarstapi, Malarrif, Lóndrangar og Skarðsvík og svo 
blasti Snæfellsjökull við  í allri sinni dýrð.  Leiðsögumaður ferðarinnar 
Gunnar Ingimundarson vel fróður um sögu allra viðkomustaða.   
Veðrið var heilt yfir gott  þó þungbúið hafi verið í einhverjar 2 klst. 
Eftir kvöldverð sem snæddur var á veitingahúsinu Sker í Ólafsvík var 
haldið út í sólina og voru það glaðir ferðalangar og smá lúnir sem komu 
heim eftir tæplega 14 klst. ferðalag. 

FRAMUNDAN 
Nú hafa þær Lovísa Thompson og Hulda Margrét Gunnarsdóttir 

tekið að sér að sjá um félags og tómstundastarf eldri bæjarbúa í sumar. 
Þær hafa gefið út metnaðarfulla dagskrá sem má sjá hér.   Hvetjum alla 
til að taka vel á móti þeim stöllum og taka þátt í einhverju af því sem 
í boði verður í sumar.

FÉLAGS- OG TÓMSTUNDASTARF 
ELDRI BÆJARBÚA

Eyrartröð 16, 220 Hafnar�rði
sími: 537-1029, www.bergsteinar.is

Eyrartröð 16
220 Hafnar�rði

Opið kl. 11-16 virka daga

FALLEGIR LEGSTEINAR
Á góðu verði 

Verið velkomin

Björg Eiríksdóttir opnaði sýning
una Fjölröddun í Gallerí Gróttu 
Eiðistorgi, 8. júní sl. Í verkinu 
Fjölröddun vinnur Björg með 
hugmyndina um að lög skynjana í 
náttúru vefjist hvert um annað og 
myndi mynstur í líkamanum.

Í verkum sínum notar Björg miðla 
eins og málverk, vídeó, teikningu og 
textíl. Viðfangsefnin eru oftast tengd 
líkama manneskjunnar og veru 
hennar í náttúru.

Sýningu lýkur 18. ágúst. Björg segir 
að titill sýningarinnar „Landsleg“ 
sé forn mynd hugtaksins landslag 
og vísar til þess þegar við skynjum 
umhverfi okkar bara til að skynja og 
finnum fyrir tengingu við það líkt og 
þegar við vorum fóstur í móðurkviði, 
í fullkomnu samræmi við umhverfið. 
Titillinn Fjölröddun vísar á sama hátt 
til þess þegar lög skynjana vefjast 
hver um aðra og mynda mynstur í líkamanum. Grunnstef færist milli radda 
uns allar raddir fléttast saman en eru þó sjálfstæðar.

Björg var í MA námi við myndlistadeild háskólans í Portó síðasta vetur, 
lauk MA í listkennslu frá HA vorið 2017. Hún útskrifaðist frá fagurlistadeild 
Myndlistarskólans á Akureyri 2003 og lauk Bed frá KHÍ 1991. Hún starfar 
við myndlist samhliða kennslu myndlistargreina í Verkmenntaskólans á 
Akureyri og listkennslu í LHÍ. Hún hefur tekið þátt í fjölda samsýninga og 
er þetta tólfta einkasýning hennar. Sýningin stendur til 18. ágúst.

STUÐ
STUÐ 

0

STUÐ 
1

» Þarf stærri heimtaug?

» Hvaða lausn hentar best?

» Er kerfið búið álagasstýringu?

» Sjálfvirkt greiðslu- og innheimtukerfi?

Er hleðsla rafbíla 
hausverkur
í húsfélaginu?
Við aðstoðum við að leysa málið með 
hagsmuni húsfélagsins að leiðarljósi

Hlutlaus úttekt og ráðgjöf fyrir húsfélög um fyrirkomulag
rafbílahleðslu og framkvæmdaáætlun. 

Útvegum og berum saman tilboð og aðstoðum við styrkjaumsóknir.

thjonusta@eignaumsjon.is  |  eignaumsjon.is

Björg sýnir Fjölröddun 
í Gallerí Gróttu

KLAPPARSTÍGUR 29

UMHVERFISVÆN ÍSLENSK HÖNNUN

Björg Eiríksdóttir 
myndlistarmaður.

Efnislosun í formi haugsetninga á hverfis­
vernduðum Vestursvæðum Seltjarnarness, eru 
því miður engin nýlunda. Síðastliðinn áratug má 
merkja skýra áherslubreytingu þar sem lengra hefur 
verið gengið en nokkru sinni fyrr í haugsetningum, 
án leyfis og mats viðeigandi stjórnsýslustofnanna 
á framkvæmdunum. 

Ballið byrjar! 
40.000 m3 haugsetning við Bygggarðstanga, 

nánar tiltekið við Kisuklett, var samþykkt í 
skipulagsnefnd í upphafi árs 2014, þrátt fyrir 
sérstöðu svæðisins og þrátt fyrir að halda beri allri 
mannvirkjagerð meðfram sjó í lágmarki samkvæmt 
Aðalskipulagi Seltjarnarness. Haugsetningin var 
samþykkt þar sem hún var álitin nauðsynleg vegna 
tilraunaborholu en vonir stóðu til að þar væri að 
finna eina heitustu uppsprettuna á Nesinu. 

Efasemdir voru strax uppi hjá fulltrúum 
minnihlutans hvort um heimildarbeiðni 
vegna tímabundinnar haugsetningar fyrir 
tilraunaborholu væri að ræða, eða hvort málið 
snerist um heimild til að setja niður og geyma til 
ótiltekins tíma, stórgrýti af gamla Lýsisreitnum í 
Reykjavík sem bærinn hafði fengið ókeypis og 
vantað geymslustað fyrir. Áhyggjur af yfirklóri 
vegna þessa máls voru ávarpaðar strax og í bókun 
minnihlutans við samþykkt málsins í var bent á 
ósamræmi í framlögðum upplýsingum. 

Umsagnir eftirlitsstofnanna s.s. Umhverfis­
stofnunnar um framkvæmdina báru með sér að 
þær höfðu ekki heildarmynd af framkvæmdunum. 
Tóku þær því varfærnislega afstöðu og settu 
fram leiðbeiningar m.a. vegna sjónmengunar, 
hönnunar landfyllingarinnar, stöðu svæðisins 
á náttúruminjaskrá og þröngs tímafrest sem 
settur var til endurheimtar strandar og lífríkis 
að framkvæmd lokinni.  

Tilraunaboranir eru sem slíkar starfsleyfisskildar 
og háðar skilyrðum Orkustofnunar svo sem um 
frágang framkvæmdarsvæðis að verki loknu sem 
meðal annars felur í sér endurheimt lífríkis og 
náttúru þess svæðis sem um ræðir. Tilraunaborunin 
sem hófst loks haustið 2018 reyndist ekki bera 
árangur og var framkvæmdum hætt strax skömmu 
síðar.  Nú tæpum áratug síðar stendur landfyllingin 
enn við Bygggarðstanga, án heimilda viðeigandi 
stofnana, og án heimildar um slíka landnotkun í 
Aðal- og deiliskipulagi svæðisins. 

ÚPS - "I did it again"!
Útilistaverki Ólafar Nordal, Bollasteini, var 

lokað tímabundið í júlí 2020 af listamanninum 
sjálfum. Ástæðan var sú að möl og grjót var 
haugsett í fjörunni þar sem listaverkið er staðsett 
sem gjörbreytti fjörukambinum og lífríki hans. 
Náttúruspjöll voru unnin á umhverfi því sem var 
órjúfanlegur hluti verksins. Athæfið hryggði ekki 
aðeins listamanninn sjálfan heldur alla bæjarbúa. 
Bæjaryfirvöld ypptu öxlum og könnuðust ekki við 
að hafa veitt leyfi fyrir haugsetningunni! Að kröfu 
listamannsins var reynt að endurheimta umhverfið 
sem tókst þó aðeins að hluta.

Frá því að verkið var vígt 2005 hefur það notið 
mikilla vinsælda bæjarbúa sem og gesta hvaðanæva 
frá. Í upphafi var hægt að sitja á brún grjótsins sem 
bollinn er grafinn í, dýfa fótum í heitt vatnið og njóta 

sjávarilms, Gróttu og fagurrar jökla- og fjallasýnar. 
Það skaut því skökku við þegar ákvörðun var tekin 
um landfyllingu við hlið Bollasteins árið 2014, sem 
takmarkaði fegurð svæðisins og úsýni verulega og 
þar með alla upplifun af verkinu. 

Allt er þegar þrennt er!
Áfram var öxlum yppt haustið 2022 þegar 

stærðarinnar malarhaugur að umfangi 30 
vörubílsfarma var settur niður við Kotagranda. 
Um óleyfisframkvæmd var að ræða en beiðni um 
framkvæmdarleyfi fór ekki fyrir skipulagsnefnd. 
Nefndinni hefði enda verið óheimilt að gefa 
út slíkt leyfi, þar sem landnotkunin samrýmist 
ekki samþykktu Aðalskipulagi Seltjarnarness. 
Né heldur hefði umhverfisnefnd gefið sitt leyfi 
þar sem svæðið er hverfisverndað. Þá var öryggi 
á framkvæmdarsvæðinu verulega ábótavant og 
ekki í samræmi við reglugerðir. Enda haugurinn 
staðsettur við göngu og hjólaleið á einu helsta 
útivistarsvæði höfuðborgarsvæðisins og ekki afgirt 
með þeim hætti sem ber á framkvæmdarsvæðum 
þannig að ekki gæti hlotist skaði af. 

Á meðan grjótið virðist sem gull í augum 
valdhafa, liggja fiskitrönurnar fallegu á túninu 
og muna sinn fífil fegurri. Fiskitrönurnar eru 
rammíslenskur grindarstrúktúr og teljast þær til 
menningarminja Seltjarnarness. Þær hafa löngum 
þótt eitt af merkari kennileitum bæjarins, voru 
reistar á sínum tíma til minningar um útgerðina 
og fiskverkunina. Mikilvægi þeirra í hugum 
bæjarbúa endurspeglast m.a. í frumkvæði þeirra 
við endurreisn trananna eftir óveðrið vorið 2015 
og vorið 2022.  Ef ekki hefði verið fyrir íbúa sjálfa, 
þá væri þessi merka saga glötuð. 

Samfylkingin og óháðir bókuðu um málið í 
Umhverfisnefnd í mars 2023 þess efnis að fjarlægja 
bæri malarhauginn umsvifalaust samhliða því 
að umhverfið yrði allt fært til fyrra horfs. Enda 
haugurinn óleyfisframkvæmd og öryggisógn sem 
bryti gegn hverfisvernd svæðisins.

Eða þegar fernt er ....
Í skipulagsreglugerð með skipulagslögum 

segir að gera skuli grein fyrir og marka stefnu 
um efnislosun með ákvörðun um landnotkun í 
deiliskipulagi og Aðalskipulagi sveitarfélaga. Í því 
felst að skilgreina þarf flatarmál og efnisrúmmál 
allrar efnislosunarstaða og eftir því sem þörf er á, 
tegund efnis, tímalengd vinnslu og notkun svæða 
að vinnslu lokinni. 

Sérstakt efnisslosunarsvæði var afmarkað 
tímabundið á Lautatúni, öðru nafni í litlu laut 
og stóru laut, við enda athafnasvæðisins með 
breytingu á Aðalskipulagi Seltjarnarness árið 2017. 
Samkvæmt skilmálum var heimildin tímabundin, 
efnislosunarsvæðið átti að víkja í síðasta lagi árið 
2021 og færa átti svæðið til fyrra horfs. Heimildin er 
því útrunnin án þess að skilmálum um endurheimt 
sé fylgt eftir. Haugurinn stendur enn og upp úr 
honum steypuklumpar, dekk, og járn. Grasið vex 
þar yfir og felur vel það sem óheimilt er.  

Ómöguleikaspilið!
Þegar íbúar hafa mótmælt haugsetningum þá er 

þeirri röksemd iðulega beitt að aðrir möguleikar 
séu ekki í stöðunni. Endurnýja þarf sjógarða og því 

verðum við að varðveita grjót 
sem við höfum fengið gefins. 
Gríðarlegir fjármunir sparast 
þar með í efniskaupum í 
rekstri bæjarins. Grjótið verði 
hreinlega einnig að geyma 
í friðlandi fjöruborðsins, 
og/eða landi  sem er 
hverfisverndað. 

Það er staðreynd að efnið 
sem jafnan hefur verið 
haugsett hér á Nesinu, hentar 
síður en svo alltaf til varnargarðagerðar. Eins og 
í tilviki haugsins við Kotagranda sem samanstóð 
úr jarðvegsúrgangi og óflokkuðu grjóti. Eins og í 
tilviki smásteinahaugsins sem settur var niður í 
kringum og ofan á Bollastein við Kisuklett. Eins 
og haugurinn við enda athafnasvæðisins þar sem 
upp úr standa steypuklumpar og dekk. 

Frá árinu 2014 þegar landfylling vegna 
tilraunaborholu við Kisuklett var sett niður í 
fjörukambinn, hefur lítið verið um framkvæmdir 
við varnargarða þar sem nýta átti grjótið úr 
landfyllingunni. Árið 2017 styrkti bærinn 
sjóvarnargarðinn frá Snoppu og út í Gróttu. Þá réðst 
Vegagerðin, framkvæmdaraðili samgönguáætlunar 
fyrir Samgöngustofu, í byggingu  sjóvarnargarða við 
Ráðagerði og við Nesvöll árið 2020. 

Í nýrri samgönguáætlun 2024-2028 eru einungis 
styrking og hækkun sjóvarna á Suðurströnd vestan 
Lindarbrautar á dagskrá. Að öðru leiti liggur mat á 
efnisþörf fyrir sjógarða og nýtingu ekki fyrir. 

Skák og MÁT?
Af haugsetningunum á Vestursvæðum 

Seltjarnarness er í dag mikil sjónmengun. Í stað 
mólendis og sjávarkambs eru þar hrúgur stórgrýtis, 
malar og jarðvegsúrgangs, lítt huldar fyrir þeim 
sem leið eiga um nálæg útivistarsvæði. 

Þá er það að sjálfsögðu með öllu óboðlegt 
að efnislosun eigi sér stað án samþykkis 
umhverfisnefndar sem fer með ákvörðunarvald 
yfir svæðinu, skipulagsnefndar sem gefur út 
leyfi til framkvæmda, mats Umhverfisstofnunar 
sem er skilyrði þar sem hætta er á friðlýstum 
nátttúruminjum vegna framkvæmda verði spillt 
og loks álits náttúruminjastofnunar.

Seltjarnarnesfjörur að undanskildri 
Norðurströnd eru á náttúruminjaskrá vegna 
fjöruvistgerðar og fugla. Þá eru öll suður- og 
vesturströnd Seltjarnarness norður að byggð við 
Bygggarða á svokallaðri Náttúruverndaráætlun. 
Loks eru Vestursvæðin hverfisvernduð.

Það er skýlaus krafa íbúa að öll þau svæði sem 
hér hafa verið nefnd verði endurheimt, og mótuð 
með þeim hætti að ásýnd þeirra og vistkerfi verði 
aftur hluti af heildarásýnd menningar-, strand- og 
búsetulandslagsins þess sem fyrir var. Heimildir 
eru ekki til annars!

Karen María Jónsdóttir
4. sæti á lista Samfylkingar og óháðra

Malarhaugar skáka minjum

Karen María 
Jónsdóttir.

Sóló æfir og leikur í 
Seltjarnarneskirkju

Hljómsveitin Sóló, sem upphaflega var stofnuð árið 1961, hefur 
gengið í endurnýjun lífdaga undanfarin ár. Hljómsveitin æfir reglulega 
í Seltjarnarneskirkju og kemur fram við guðsþjónustur þar af og til. 
Þann 11. júní leiddi hljómsveitin tónlistina í kirkjunni og fékk afar 
góðar viðtökur. 

Óhætt er að segja að hinn trúarlegi þáttur í lagavali hljómsveitarinnar hafi 
aukist, a.m.k. þegar hún leikur í kirkjunni. Þannig léku þeir í morgun m.a. 
lagið "Traustur vinur", "Í bljúgri bæn" og “Ó þá náð að eiga Jesú". Mesta 
athygli og áhrif vakti þó lag Eric Claptons "Tears in Heaven". Þá voru þeir 
félagar með eitt af þeim lögum sem þeir hafa löngum leikið "Someone, 
someone"  sem upphaflega var flutt af ensku hljómsveitinni Tremeloes. 
Hljómsveitin er lék í kirkjunni 11. júní var skipuð Árna Áskelssyni, Ólafi Má 
Ásgeirssyni, Lárusi Hjaltested og Sturlu Má Jónssyni. 

Á þessum árstíma er kirkjusókn yfirleitt með minna móti enda fólk mjög á 
faraldsfæti. Þó voru á fjórða tug kirkjugesta við helgistund þennan morgun 
og klöppuðu vel fyrir hljómsveitinni. Sr. Bjarni Þór stjórnaði helgistundinni 
og talaði einkum um "þrenninguna" í góðri prédikun. Fínar veitingar voru 
svo í boði í safnaðarheimilinu að messu lokinni. - Ánægjuleg stund segir í 
frétt frá kirkjunni.

Sólarhringsvakt: 581 3300 & 565 5892
Komum til aðstandenda og ræðum skipulag sé þess óskað

Sverrir Einarsson
S: 896 8242

Jón G. Bjarnason
S: 793 4455

Jóhanna 
Eiríksdóttir

Útfararstofa Íslands
www.utforin.is w Auðbrekku 1, Kópavogi

Útfararstofa Hafnarfjarðar
www.utfararstofa.is w Dofrahellu 9b, Hafnarfirði

•  Íslenskur húsasmíðaverkaki 
með íslenskum smiðum.

•  Sérhæfing í gluggaskiptum og glerjun. 
Gæða vottaðir timbur/ál gluggar.

•  Hægt er að fá tilboð í nýja glugga 
ásamt ísetningu í heildarpakka þar sem 
við sjáum um ferlið frá upphafi til enda.

Gluggaskipti 
og glerjun

Hafa samband Kobbi: 845 9596. 
Heimasíða: www.jeiriks.com

Hljómsveitin Sóló í Seltjarnarneskirkju.

ALHLIÐA MÚR- OG STEYPUVIÐGERÐIR

www.husavidgerdir.is/hafa-samband
info@husavidgerdir.is - Sími 565-7070

Finndu okkur á

Fegrun og lenging líftíma 
steyptra mannvirkja er 

okkar áhugamál. Við 
höfum náð góðum árangri 

í margs konar múr- og 
steypuviðgerðum, 

múrfiltun, steiningu og 
múrklæðningum. Hafðu samband

Við skoðum og gerum tilboð!

Jóga á Bókasafninu

Indverska sendiráðið bauð upp á jógastund á Bókasafni Seltjarnar­
ness þar sem gestir og starfsfólk liðkaði sig á sál og líkama. Myndin 
var tekin við það tækifæri.

Auður Anna með silfur í Auður Anna með silfur í 
stökki á Norðurlandamótistökki á Norðurlandamóti

7. flokkur kvenna á 7. flokkur kvenna á 
Nettómóti KeflavíkurNettómóti Keflavíkur

7 flokkur kvenna skellti 
sér á Nettómót Keflavíkur í 
byrjun júní.

 Grótta fór með þrjú lið á 
mótið og stóðu stelpurnar 
sig gríðarlega vel. Dagskrá 
mótsins var ekki af verri 
endanum en stelpurnar léku 
fjölmarga leiki ásamt því að 
fara í hádegismat, bíóferð, 
hoppukastala og enduðu 
svo mótið á pizzuveislu, 
verðlaunaafhendingu og 
skemmtun með Siggu Ózk. 
Þá var leiðinni haldið á 
Seltjarnarnes þar sem þær 
gistu saman í íþróttahúsi 
Gróttu. Mikil upplifun fyrir 
stelpurnar sem sköpuðu góðar 
minningar saman um helgina. 

Norðurlandamót unglinga 
í áhaldafimleikum fór fram í 
Helsinki helgina 18. – 20. maí. 
Auður Anna Þorbjarnardóttir 
frá Gróttu náði þeim glæsilega 
árangri að verða í 2. sæti. 
Hún varð í 13. sæti í fjölþraut, 
stigahæst íslensku stúlknanna.

Auður hefur síðan verið valin 
af landsliðsþjálfurum í næsta 
verkefni sem er EYOF (European 
Youth Olympic Festival), sem 
fer fram í Maribor, Slóveníu, 
dagana 23.-29. júlí. 

Yngra ár 6. flokks 
karla skellti sér á 
SET-mótið á Selfossi í 
byrjun júní. 

Grótta  fór  með 
fjögur lið á mótið en 
eldra ár flokksins fer á 
Orkumótið í Eyjum í lok 
mánaðarins. Strákarnir 
stóðu sig gríðarlega vel 
í sólinni á Selfossi og 
vann eitt Gróttuliðið 
sinn riðil og fór heim 
með bikar í fararteskinu. 
Vel gert strákar!

6. flokkur karla 6. flokkur karla 
gerði það gott gerði það gott 

á Set mótinuá Set mótinu

Fjórði flokkur kvenna ferðaðist til Salou og keppti á Barcelona Girls 
Cup en þar voru 60 lið frá 10 löndum sem tóku þátt í mismunandi 
aldursflokkum. Þjálfararnir Júlíus Ármann Júlíusson og Þorsteinn 
Halldórsson fylgdu stelpunum út en mikil spenna hafði verið fyrir 
ferðinni. 

Stelpurnar æfðu miðvikudag, fimmtudag og föstudag við frábærar 
aðstæður áður en mótið var spilað laugardag og sunnudag. Stelpurnar náðu 
góðum árangri á mótinu og sköpuðu góðar minningar með liðsfélögunum 
sínum. A-lið Gróttu/KR sigraði mótið en þær mættu Val í úrslitum þar 
sem Grótta/KR bar sigur úr býtum, 2-0. Matthildur Eygló var valin besti 
markmaður mótsins og Rakel Grétarsdóttir var markahæst með 10 mörk. 
Þá var Kara Guðmundsdóttir valin besti leikmaður mótsins af mótsnefnd 
ásamt því að vera næstmarkahæst með 9 mörk. B-lið Gróttu/KR endaði í 
13. sæti eftir sigur á Val í vítaspyrnukeppni og C-lið Gróttu/KR endaði þá í 
12. sæti eftir hetjulega baráttu í leik gegn Jardar Football frá Noregi. Öll lið 
stóðu sig frábærlega og voru félögum sínum til sóma í ferðinni.

Til hamingju með frábæran árangur stelpur.

Glæsilegur árangur hjá Glæsilegur árangur hjá 
fjórða flokki kvenna á fjórða flokki kvenna á 

Barcelona Girls Cup!Barcelona Girls Cup!



Nesfréttir 15

Maí mánuður var viðburðaríkur hjá krökkunum í handboltanum. 
Helgina 12 – 14. maí fór fram síðasta mót tímabilsins hjá 7. flokki karla og 
kvenna. Mótið var á Selfossi og gistu krakkarnir eina nótt í Vallarskóla. 
Strákaliðin voru 8 talsins og stelpuliðin 5 talsins. Samtals tóku yfir 
60 Gróttukrakkar þátt í mótinu. Krakkarnir stóðu sig frábærlega og 
gaman að sjá uppskeruna á leikvellinum eftir veturinn. Framtíðin er 
svo sannarlega björt hjá okkur í Gróttu. Þá héldu 7. flokkur karla Gróttu 
og KR mini mót í lok maí þar sem bæði lið tefldu fram um 8 liðum. Þá 
tefldu foreldrar drengjanna einnig fram liðum og vart mátti á milli sjá 
hvor liðin skemmtu sér betur. Mótið endaði svo með hamborgaraveislu 
og mikilli gleði á Nesinu.

Eldri ár 6. flokks karla og kvenna spiluðu einnig sín síðustu mót í maí. 
Báðir flokkar tefldu fram 2 liðum og stóðu sig virkilega vel!

Magnús Karl Magnússon var ráðinn yfirþjálfari barna- og unglingastarfs 
handboltans. Magnús Karl er uppalinn Eyjamaður og spilaði handbolta 
með ÍBV. Hann hefur sinnt handknattleiksþjálfun hjá yngri flokkum ÍBV og 
Vals sem og styrktarþjálfun. Magnús Karl er íþróttafræðingur að mennt og 
með MSc. í íþróttasálfræði. Við hlökkum mikið til samstarfsins við Magnús, 
hann hefur þegar hafið störf. 

Uppskeruhátíð handboltans fór svo einnig fram í lok mánaðar. Hátíðin 
var þrískipt vegna fjölda og fór fram í hátíðarsal Gróttu. Hver iðkandi 
fékk persónulegt viðurkenningarskjal frá þjálfurum sínum og barna- og 
unglingaráð bauð svo iðkendum sínum í pylsuveislu að lokinni afhendingu 
viðurkenningar. Í heildina æfðu um 380 iðkendur handknattleik hjá Gróttu 
og KR í vetur og ljóst að starfið er virkilega öflugt og lofar góðu fyrir næstu ár!

Fyrir flesta flokka markaði hátíðin lok tímabilsins sem hefur verið virkilega 
viðburðaríkt og skemmtilegt. Eldri flokkar félagsins halda þó áfram að æfa 
í júní enda stefna 4. og 5. flokkar karla og kvena á Partille Cup og 3. flokkur 
karla í æfinga- og keppnisferð til Þýskalands.

Barna- og unglingaráð Gróttu í handbolta þakkar öllum iðkendum 
og aðstandendum þeirra kærlega fyrir frábæran handboltavetur og við 
hlökkum til að taka á móti iðkendum okkar aftur í handboltaskólanum í 
ágúst og svo byrjar starfið af krafti við upphaf skólaárs síðar í sama mánuði.

Mikið að gera hjá Mikið að gera hjá 
yngri flokkum yngri flokkum 

handboltans í maíhandboltans í maí

Afgreiðslutími:
Mán: 10-16
Þri-fös: 10-17
Lau: 11-16

ÓÐINSGÖTU 1, REYKJAVÍK 
systrasamlagid.is 
@systrasamlagid
Sími: 511 6367

HUGSAÐU VEL 
UM HÚÐINA

Einstakur fatnaðurEinstakur fatnaður
Ripple jóga klæðnaður er Ripple jóga klæðnaður er 
að okkar mati einn sá best að okkar mati einn sá best 
sniðni fyrir jóga, allskyns sniðni fyrir jóga, allskyns 
hreyfingu og lífið.hreyfingu og lífið.

GóðgerlapartýGóðgerlapartý
20 billjónir góðgerla. Synerbio 20 billjónir góðgerla. Synerbio 
daglegir meltingargerlar eru í daglegir meltingargerlar eru í 
hópi bætiefna ársins 2023 frá hópi bætiefna ársins 2023 frá 
Virdian. Inniheldur allt litróf Virdian. Inniheldur allt litróf 
prebiótíska oligosakkaríða prebiótíska oligosakkaríða 
og inúlín sem fjölgar góð­og inúlín sem fjölgar góð­
gerlunum. Kíktu á úrvalið.gerlunum. Kíktu á úrvalið.

Blóðrásabætandi Blóðrásabætandi 
verðlaunaolíaverðlaunaolía

Sellulít olía er sérlega Sellulít olía er sérlega 
áhrifarík lífræn nuddolía áhrifarík lífræn nuddolía 

við appelsínuhúð. Örvandi við appelsínuhúð. Örvandi 
blanda af blóðrásarbætandi blanda af blóðrásarbætandi 

olíum og jurtum sem vinna olíum og jurtum sem vinna 
saman að sléttri, bólgulausri saman að sléttri, bólgulausri 

og fallegri húð. Inniheldur og fallegri húð. Inniheldur 
m.a. græna kaffibaunaolíu, m.a. græna kaffibaunaolíu, 

gotu kola, sætti birki ofl.gotu kola, sætti birki ofl.

 FJÖLSKYLDUHÁTÍÐ FYRIR 11–18 ÁRA. 
TÓNLEIKAR OG SKEMMTUN Á KVÖLDIN.


